
ТАҚРИЗИ
мушовири илмӣ ба таҳқиқи диссертатсионии Бойназарзода Кибриё 

Усмон дар мавзӯи «Комплексҳосилкунии нуқра(1) бо албендазол», ки 
барои дарёфти дараҷаи илмии номзади илмҳои химия аз рӯи ихтисоси

1.4.5. Химияи физикӣ пешниҳод шудааст

Рушди босуръати химияи координатсионӣ ва ниёзи афзояндаи илм 
ба пайвастагиҳои нави биологӣ фаъол мубрамияти мавзӯи таҳқиқро 
муайян мекунад. Махсусан, омӯзиши комплексҳои нуқра(1) бо лигандҳои 
органикӣ, аз ҷумла албендазол, аҳамияти назариявӣ ва амалии калон 
дорад, зеро чунин пайвастагиҳо метавонанд ҳамчун асоси доруҳои 
самаранок хидмат кунанд.

Бойназарзода Кибриё Усмон соли 2008 донишгоҳро хатм намуда, аз 
моҳи сентябри ҳамон сол то ҳол дар кафедраи химияи татбиқӣ ба ҳайси 
мудири озмоишгоҳҳои таълимй фаъолият дорад. Ӯ аз ҷумлаи 
мутахассисони ҷавони кафедра буда, ба фаъолияти илмӣ-таҳқиқотӣ 
шавқи зиёд зоҳир мекунад.

Соли 2021 диссертант ба ихтисоси 00.02.04. Химияи физикй ба 
таҳсил фаро гирифта шуд. Дар тӯли таҳқиқот ӯ худро ҳамчун олими 
ҷиддӣ, масъулиятнок, соҳиби донишҳои назариявии баланд ва малакаҳои 
хуби таҷрибавй муаррифӣ намуд.

Диссертатсия аз муқаддима, чор боб, хулоса, тавсияҳо ва феҳристи 
адабиёт иборат аст.

Дар муқаддима мубрамияти мавзӯъ асоснок карда шуда, ҳадаф ва 
вазифаҳои таҳқиқот, объект ва методологияи он, инчунин навгонии илмӣ 
ва аҳамияти назариявию амалии кор муайян гардидаанд.

Боби якум «Шарҳи адабиёт» ба таҳлили маълумотҳои муосир оид ба 
қобилияти комплексҳосилкунии нуқра(1) бо лигандҳои органикӣ, аз 
ҷумла ҳосилаҳои имидазол ва албендазол, ҳамчунин хосиятҳои биологии 
онҳо бахшида шудааст.

Дар боби дуюм «Қисми таҷрибавӣ» усулҳои таҳқиқ, тарзи тайёр 
кардани маҳлулҳо, таъини тозагии моддаҳо ва ҷараёни синтези 
комплексҳои нуқраф бо албендазол шарҳ до да шудаанд.

Боби сеюм «Натиҷаҳо ва муҳокимаи онҳо» раванди 
комплексҳосилкунии нуқра(1) бо албендазолро дар муҳитҳои гуногун 
фарогир буда, таъсири ҳарорат ва қувваи ионӣ, константаҳои устуворӣ ва 
нишондиҳандаҳои термодинамикиро таҳлил мекунад.

Дар боби чорум «Таҳқиқоти физикӣ-химиявӣ ва биологӣ» таркиб ва 
сохти пайвастаҳои ҳосилшуда бо усулҳои муосир, аз ҷумла 
спектроскопияи инфрасурх, РМЯ ва массспектрометрия, муайян карда 
шуда, фаъолияти биологии онҳо низ омӯхта шудааст.



Хулоса в£ пешниҳодҳо натиҷаҳои асосии таҳқиқотро ҷамъбаст 
менамоянд.

Муқаррароти илмӣ ва хулосаҳои диссертатсия бо истифода аз 
усулҳои муосири физикӣ-химиявӣ ва коркарди оморӣ боэътимод исбот 
шудаанд. Натиҷаҳои асосии кор дар маҷаллаҳои илмии тақризшаванда ва 
дар конфронсҳои байналмилалӣ ва ҷумҳуриявӣ интишор ёфтаанд.

Ҳамин тариқ, диссертатсияи Бойназарзода Кибриё Усмон дар 
мавзӯи «Комплексҳосилкунии нуқра(1) бо албендазол» ба талаботи 
«Тартиби додани дараҷаҳои илмӣ» (қарори Ҳукумати Ҷумҳурии 
Тоҷикистон аз 30 июни соли 2021, №267) ва Дастурамал оид ба тартиби 
барасмиятдарории диссертатсия ва автореферат мувофиқат мекунад. 
Муаллифи он сазовори дарёфти дараҷаи илмии номзади илмҳои химия аз 
рӯи ихтисоси 1.4.5. Химияи физикӣ мебошад. /

